
КАЗА-БАДЛЕЙКА

ДА “ЭЛЕГАНТНАЙ
ПЕРАМОГІ” ГАТОВЫ!
ПАДЛІЧВАЦЬ ГАЛАСЫ НА ВЫБАРАХ

БУДУЦЬ ТЫЯ, ХТО РАБІЎ ГЭТА ЦЯГАМ

АПОШНІХ ДВАНАЦЦАЦІ ГАДОЎ…
Шмат цяпер пішуць і гаво

раць пра кандыдатаў у дэпу
таты, пра магчымасць “прас
кочыць” у будучы парламент
некалькім  дэмакратычным
вылучэнцам,  пра  працу
міжнародных назіральнікаў і
г.д.  І  амаль  ні  слова  —  пра
выбарчыя  камісіі,  якія  да
апошняга кавалі “элегантныя
перамогі” на выбарах.

Калі Аляксандру Лукашэн
ку так важна наладзіць нар
мальныя дачыненні з Заха
дам, можа, у гэтай “кузні” ўсё
памянялася кардынальным
чынам?

Юры Істомін, начальнік
выбарчага штаба кандыдата
ў дэпутаты, вядомага эканам
іста  Яраслава  Раманчука,
сцвярджае, што ў працы ак
руговай  выбарчай  камісіі
можна  заўважыць  пэўныя
змены:

— Яраслаў балатуецца ад
Аб’яднанай грамадзянскай
партыі ў 51-й Гродзенска-Паў-
ночнай выбарчай акрузе. Сяб-
ры акруговай камісіі пакуль па-
водзяць сябе дастаткова дэ-
макратычна і ветліва. Што
называецца, “ідуць насуст-
рач”, у тым ліку, і нашаму кан-
дыдату. І міжнародных на-

зіральнікаў сустракаюць на
адпаведным узроўні.

Яраслаў Берніковіч, кан
дыдат у дэпутаты ў Глыбоц
кай выбарчай акрузе №22 ад
БНФ, намеснік генеральнага
дырэктара  кампаніі  “Бела
руськапіталменеджмент”, так
сама бачыць пазітыўныя зме
ны:

— Гэтым разам да мяне
ставяцца больш лагодна.
Менш праяўляецца антыпа-
тыі. Паводле майго прагнозу,
затрыманняў дэмакратыч-
ных актывістаў падчас гэтай
выбарчай кампаніі будзе знач-
на меней, чым у папярэднія
разы.

Але  на  гэтым  пазітыў  у
ацэнках сёлетняй працы вы
барчых камісій сканчаецца.

Юры  Істомін  сцвярджае,
што  камісіі  фармуюцца  па
ранейшаму паводле пэўных
разнарадак:

— Траціну выбарчых камісій
складаюць прадстаўнікі пра-
цоўных калектываў, яшчэ тра-
ціну – вылучэнцы грамадскіх ар-
ганізацый (БРСМ, ветэранскія
аб’яднанні і г.д.), і траціну –
прадстаўнікі выканкамаў,
іншых кіраўнічых органаў.

Заканчэнне на стар.5

NATO – ГЭТА ЗНАК
ЯКАСЦІ КРАІНЫ
Наша ўяўленне пра NATO
найчасцей грунтуецца на
прапагандысцкіх штампах
расійскіх тэлеканалаў і мае
эмацыйны ацэначны
характар. Пра “агрэсіўны
блок” мы чуем ледзь не
штодзённа. І рэакцыя на
такую прапаганду –
апазіцыйныя транспаран-
ты “Беларусь – у NATO!” –
не менш эмацыйная. Аднак
паспрабуем даведацца пра
NATO без эмоцый і прапа-
ганды – з самых кампетэнт-
ных крыніц.

Вядомы літоўскі палітык
Вацлаў Станкевіч доўгі час
узначальваў камісію Сейма
Літвы ў справах NATO – як

Дэпутат Сейма Літоўскай Рэспублікі ВАЦЛАЎ СТАНКЕВІЧ.
Вільня, 10 верасня 2008 году. Фота газеты “Свабода”.

раз тады, калі Літва далучы
лася да Паўночнаатлантыч
нага альянсу. Сёння спадар
Станкевіч – сябра Камітэту
замежных  справаў  Сейма
Літвы, старшыня парламенц
кай групы па сувязях з Бела
руссю. Больш кампетэнтнага
суразмоўцу  што  да  адносі
наў  постсавецкіх  краін  і
NATO не знайсці. З Вацлавам
Станкевічам  гутарыць  ка
рэспандэнт газеты “Свабода”
Андрэй Баркоўскі.

А.Баркоўскі :   Пасля ня-
даўніх падзеяў у Грузіі для на-
родаў, што апынуліся паміж
Захадам і Ўсходам, паміж Рас-
іяй і NATO, паўстала пытан-
не выбару.

Заканчэнне на стар.4



2 Апытанне

ЧЫМ АПАЗІЦЫЯ МОЖА
ПРЫВАБІЦЬ ВЫБАРШЧЫКАЎ?
ЗІНАІДА БАНДАРЭНКА, НАРОДНАЯ АРТЫСТКА БЕЛАРУСІ:

“САЦЫЯЛЬНЫМІ ПЫТАННЯМІ”
Толькі сацыяльнымі пытаннямі можна прыцягнуць увагу бе

ларускага выбаршчыка. Ні культурнымі, ні гістарычнымі, ні якімі
яшчэ. Гэта жыллё, гэта льготы, гэта студэнцкія стыпендыі і гэтак
далей. І калі ў кандыдата знойдзецца дастаткова розуму, каб
пісьменна сфармуляваць гэта ўсё, ён, вядома, зацікавіць людзей.

НАТАЛЛЯ, ХАТНЯЯ ГАСПАДЫНЯ:

“НІЧЫМ”
Нічым. І бяда тут не ў апазіцыі, якая не ўмее агітаваць ці да

водзіць сваю рацыю. Наша грамадства яшчэ занадта недарос
лае, каб слухаць сваіх. Каб чакаць нейкага паляпшэння свайго
лёсу ўнутры сваёй краіны. Беларусы, мне здаецца, чакаюць вя
лікага дзядзьку. Хто чакае яго з Масквы, хто з Вашынгтону.

ТАЦЯНА МІРОНАВА, КАНДЫДАТКА Ў ДЭПУТАТЫ
 АД ПРАДПРЫМАЛЬНІЦКАГА РУХУ:

“НАШ НАРОД АПАЛІТЫЧНЫ”
Наш народ апалітычны. Людзі ні ў што не вераць. Спада

бацца ім будзе вельмі цяжка. Бо яны, па вялікім рахунку, самі
не ведаюць, хто ім даспадобы. Усе кандыдаты абяцаюць адно
і тое ж. Пачынаючы ад будаўніцтва дзіцячых пляцовак, скан
чаючы паліклінікай. А нешта буйное палітычнае, каб парла
мент быў не кішэнны, каб прыйшлі незалежныя кандыдаты,
гэта данесці вельмі цяжка. Бо народ не верыць.

ГЕНАДЗЬ, МАШЫНІСТ:

“ТОЛЬКІ БЕЛАРУШЧЫНАЙ”
Толькі тым, чаго няма ў афіцыёзных СМІ. Я маю на ўвазе

беларушчыну.

ЮРЫ ХАШЧАВАЦКІ, РЭЖЫСЁР:

“УМЕННЕМ ДАВОДЗІЦЬ ПРАЎДУ”
Праўдай. І ўменнем яе ясна абгрунтаваць. Чаму? Таму што,

у прынцыпе, нашы людзі жывуць сярод міфаў. Ім вельмі мно
га міфаў навязалі. Павінна быць акрэсленая логіка, якая пры
водзіць да адчування праўды. Вось Вольга Казуліна ў сваім
выступе гаворыць – “я ўжо не буду, як мой тата, пытацца “дзе
грошы, Аляксандр?” Не таму, што я баюся трапіць у турму, а
таму, што я ведаю, дзе грошы. Яны ў Драздах”. Гэта праўда?
Праўда. Хто можа супраць яе пайсці? Ніхто. Значыць трэба
гэтую праўду гаварыць, і людзі зацікавяцца.

УЛАДЗІМІР МАЦКЕВІЧ, ПАЛІТОЛАГ:

“ПРАПАНОВЫ АПАЗІЦЫІ САСТАРЭЛЫЯ”
Наша апатычная апазіцыя не можа прывабіць нават заці

каўленага, актыўнага і сумленнага выбаршчыка. Апазіцыя паў
сюль, нават у самых дэмакратычных краінах, можа змяніць
уладу толькі ў выпадку грамадскага адчування неабходнасці
зменаў. Калі неабходнасці такіх зменаў не адчуваецца, то і
ўлада таксама не мяняецца. Сёння ў беларускай апазіцыі пра
пановы эканамічнага развіцця ўсе састарэлыя. Яны ўсе запазы
чаныя з ідэалогіі 90х гадоў і таму непрывабныя для электара

ту. Іншая справа, што частка яго, незалежна ад эканамічнага
становішча, нейкіх знешнепалітычных абставін, яна прагне
свабоды і дэмакратыі. Свабода і дэмакратыя для гэтай часткі
электарату сама па сабе каштоўнасць. Але ж і для гэтай часткі
зразумела, што траплянне некалькіх дэпутатаў ад апазіцыі ў
неўплывовы, кішэнны парламент нічога істотна не зменіць.

ВІКТАР, ПРАДПРЫМАЛЬНІК:

“ПАТРЭБНЫ СКАНДАЛ”
Каб прывабіць нашага паўсоннага і апатычнага выбаршчы

ка, трэба не абы які скандал. Не трэба бегаць галышом па вы
барчым участку. Скандал павінен быць гучным, але пазітыў
ным. Па кансультацыі хай звяртаюцца хоць бы да мастака
Алеся Пушкіна.

ВЯЧАСЛАЎ СІЎЧЫК, ПАЛІТЫК:

“ПРОСТЫЯ ЛОЗУНГІ”
Немагчыма знайсці чорную котку ў цёмным пакоі, калі яе

там няма. У дадзеным выпадку выйсцем з сітуацыі з’яўляецца
простасць. Простыя лозунгі, якія людзі яшчэ могуць зразу
мець, яны яшчэ нейкі сэнс маюць. “Хлеба і відовішч”? Абса
лютна  нармальны  лозунг  пры  Лукашэнкавай  дыктатуры.
Нейкі адсотак людзей хаця б зацікавіцца кандыдатам, які кіне
такі лозунг. Можа быць другі варыянт. Калі я апошні раз уд
зельнічаў у выбарах, узяў лозунг “Галасуйце за маладых, га
ласуйце за спецыялістаў”. Стратэгічным лозунгам для Бела
русі ўсё роўна сёння з’яўляецца “Свабода!” І вось гэтую Сва
боду трэба даносіць нават у тых невыносных умовах, у якіх
мы сёння знаходзімся. Гэта толькі і можа даць плён.

ЛЯВОН БАРШЧЭЎСКІ, ЛІДЭР БНФ:

“АПАЗІЦЫЯ НЕ ПАВІННА КІДАЦЦА
Ў РОЗНЫЯ БАКІ”

Апазіцыя толькі паслядоўнасцю сваёй можа прывабіць. Яна
не павінна кідацца ў розныя бакі. Адстойваць свае прынцы
пы, не хістаючыся. Не рабіць нейкіх скідак на тое, што “людзі
не зразумеюць”.

ВАЛЯНЦІН АКУДОВІЧ, ФІЛОСАФ:

“ЛІШНЕ НЕ ВЫТЫРКАЦЦА”
У палітычнай культуры бальшыні беларусаў для апазіцыі

ўсё яшчэ няма месца. Апазіцыя для іх не адзін з легітымных
суб’ектаў палітычнага працэсу, а прыкрая недарэчнасць,
якую ўлада невядома дзеля чаго трывае. Таму, што б ні ра
біла апазіцыя, увесь яе наробак бальшынёю беларусаў усп
рымаецца  і будзе ўспрымацца толькі негатыўна. З гэтага
вынікае парадаксальная канстатацыя. Чым меней апазіцыя
будзе прыцягваць да сябе ўвагу падчас выбарчага працэсу,
тым болей шанцаў у яе кандыдатаў дабіцца поспеху. Дарэ
чы, нават сама палітычная практыка ўжо пераканала ў гэ
тым. Таму многія апазіцыйна настроеныя кандыдаты ў дэ
путаты лішне не вытыркаюцца са сваёй апазіцыйнасцю.  І
так будзе да таго часу, пакуль у палітычнай культуры бела
русаў не сфармуецца разуменне, што апазіцыя – гэта не
прыкрая недарэчнасць, а вечны рухавік кожнага дэмакра
тычнага грамадства.

СТВАРЭННЕ СВЕТУ
ВЯЛІКІ АДРОНАВЫ КАЛАЙДЭР СТАРТАВАЎ — АДКБ НЕ ПАСЛУХАЛАСЯ МАСКВЫ —

СМАЛЕНСКАЯ ВОБЛАСЦЬ – ГЭТА БЕЛАРУСЬ — ЛАЎРЭАТЫ ПРЭМІІ ЗМІТРА ЗАВАДСКАГА — МІЛІЦЫЮ Ў СТУДЫЮ!

У сераду, 10 верасня ў на
вуковым  цэнтры  CERN  у
Швейцарыі адбыўся запуск са
мага магутнага ў свеце паска
ральніка элементарных часці
нак – Вялікага адронавага ка
лайдэра. У гэтым эксперымен
це фізікаў цікавяць паводзіны
адронаў. З іх, напрыклад, скла
даецца ядро атама. Падчас эк
сперыменту  навукоўцы  хо
чуць, разагнаўшы з дапамогай
гіганцкага электрамагніта су
тыкнуць часцінкі паміж сабой,
каб атрымаць умовы, блізкія
да тых, што ўзніклі на самым
пачатку… Сусвету. Такім чы
нам можна будзе праверыць
так званую тэорыю “Вялікага
выбуху”,  дзякуючы  якому
ўзнікла уся існая матэрыя. Па
ведамленне пра эксперымент
адразу выклікала спекуляцыі –
маўляў, у працэсе яго можа
ўзнікнуць чорная дзірка, якая
паглыне ўвесь свет.

Пакуль што ўсё, аднак, пра
ходзіць у штатным рэжыме, а
пра  вынікі  эксперыменту
можна  будзе  меркаваць  не
раней за пачатак 2009 году.

Размовы пра калайдэр на
нейкі  час  адсунулі  на  другі
план нават падзеі на Каўказе. У

“САБРАЛІСЯ НА НАРАДУ РАБЯТЫ”

пятніцу, 5 верасня, у Маскве
сабраліся кіраўнікі дзяржаваў
АДКБ (Арганізацыі Дамовы аб
калектыўнай бяспецы), у якую,
апрача Расіі, уваходзяць Азер
байджан, Арменія, Беларусь,
Казахстан, Кіргізстан, Таджыкі
стан і Узбекістан. Чакалася, што
сябры  АДКБ  прызнаюць,  па
настойлівай  рэкамендацыі
Крамля, незалежнасць Абхазіі і
Паўднёвай Асетыі. Але дзяржа
вы  гэтай  арганізацыі  толькі
асудзілі “агрэсію Грузіі”, а прыз
нанне самаабвешчаных рэс
публік пакінулі за кожнай краі
най паасобку.

Выбары,  як  вядома,  гэта
заўсёды час абяцанак. З вялі
кай порцыяй абяцанняў 8 ве-
расня ў Мінску выступіў
Аляксандр Лукашэнка. Пра
маўляючы перад журналістамі
з расійскіх рэгіёнаў, кіраўнік
дзяржавы паабяцаў, што пы
танне пра незалежнасць Аб
хазіі і Паўднёвай Асетыі раз
гледзіць  новаабраны  склад
Палаты прадстаўнікоў пасля
выбараў. Ён паабяцаў таксама,
што ядзерная зброя не будзе
размешчаная  на  тэрыторыі
Беларусі, абяцаў таксама не
прапусціць  “танкі  ў  Маскву

праз Беларусь” і заявіў, што не
мае намеру будаваць адносі
ны з Захадам у шкоду супра
цоўніцтву з Расіяй.

Цікава, што, ні словам не
згадаўшы Дзень беларускай
вайсковай славы, які адзнача
ецца 8 верасня (напярэдадні
на Крапівенскім полі прайшоў
традыцыйны канцэрт бардаўс
кай песні, прысвечаны чарго
вай гадавіне бітвы пад Вор
шай), Лукашэнка раптам узга
даў гістарычныя землі... ВКЛ.
“Смаленская вобласць – гэта
Беларусь (...) Смаленскія, бран
скія, чарнігаўскія, пскоўскія –
гэта нашы людзі, яны ніколі не
скажуць кепскага пра Бела
русь... Яны ж некалі ўваходзілі
ў склад Беларусі, мы на іх не
прэтэндуем, не падумайце”.
Віленскі край і Беласточчыну,
якія таксама “некалі ўваходзілі
ў  склад  Беларусі”,  кіраўнік
дзяржавы абмінуў...

8 верасня, з нагоды Дня
міжнароднай салідарнасці
журналістаў Беларуская аса
цыяцыя журналістаў прысуд
зіла  чарговыя  прэміі імя
Змітра Завадскага «За муж
насць і прафесіяналізм». Сё
лета лаўрэатамі сталі фотака

Цытата

Панарама

рэспандэнт  «Нашай  Нівы»
Андрэй Лянкевіч, радыёжур
наліст Генадзь Кеснер  і фа
тограф Юры Дзядзінкін.

А 9 верасня, падчас выбар
чай кампаніі, адбылося над
звычайнае здарэнне ў Гомелі.
Кандыдат у дэпутаты ад АДС у
БудаКашалёўскай выбарчай
акрузе №38 Кастусь Жукоўскі
быў затрыманы проста ў сту
дыі тэлебачання адразу пасля
запісу звароту да выбаршчы
каў. У студыю зайшоў дырэк
тар “Тэлерадыёкампаніі “Го
мель” Віктар Котаў і ўбачыў,
што давераныя асобы канды
дата Жукоўскага паралельна
запісвалі яго выступ на ўлас
ную  відэакамеру.  Дырэктар
узняў  лямант:  “Вы  хочаце
ўзарваць  нас!”  Ён  выклікаў
міліцыю, якая затрымала Жу
коўскага і давераных асобаў.

Палітыка – складаная рэч.
Мабыць,  больш  складаная
нават, чым Вялікі адронавы
калайдэр. Цікава, між іншым,
што  пры  пабудове  27кіла
метровага электрамагнітна
га тунэлю пад зямлёй ў ЦЭР
Не былі выкарыстаныя ста
рыя артылерыйскія снарады
з краінаў Балтыі…

Абсалютна  дзіцячае  пы
танне… Калі ўлады сцвярд
жаюць, што апазіцыя не мае
ніякага “аўтарытэту ў народ
зе”, то навошта падвяргаць
прадстаўнікоў апазіцыі рэп
рэсіям і перашкаджаць апазі
цыйным кандыдатам сустра
кацца з выбаршчыкамі?

Навошта, напрыклад, 8 ве
расня праваабаронцу з Брэс
та Ўладзіміру Вялічкіну тэле
фанавалі з міліцыі й цікавілі
ся, дзе ён быў 34 ліпеня – такі
ненавязлівы напамін пра вы
бух у Мінску. Навошта 5 ве
расня кандыдату ў дэпутаты
Нацыянальнага  сходу  РБ
Аляксандру Меху адмовілі ў
праве выступіць перад выбар
шчыкамі, а перад гэтым таго
ж Аляксандра Меха звольнілі

з пасады інжынера Упраўлен
ня магістральных газаправо
даў ААТ “Белтрансгаз”? У чым
праблема? Перад выбаршчы
камі  Аляксандр  Мех  хацеў
выступіць пасля выступу дзей
нага дэпутата Ў.Ф.Кучынскага
– “доўгажыхара” у парламен
це – аж ад Вярхоўнага Савету
12  склікання,  выбары  ў  які
былі ў 1989 годзе. Дзейны дэ
путат выступіў, а кандыдат ад
апазіцыі быў выштурханы са
сцэны  з  бруднай  лаянкай  і
пагрозамі выклікаць міліцыю.

Днямі давялося перачы
таць артыкул дваццацігадо
вай даўніны. Называецца ён
“Пена на хвалі перабудовы”,
аўтары У.Левін і Б.Тарасевіч,
надрукаваны  1  лістапада
1988 году ў газеце “Чырво

ная змена”. Дазволю цытату:
“Так ужо супала, што ў адзін
дзень  нам  давялося  пабы
ваць  на  двух  маладзёжных
мерапрыемствах. Раніцай у
ЦК ЛКСМБ сабраліся на нара
ду рабяты, якія працуюць у
прамысловасці, сельскай гас
падарцы, бытавым абслуго
ўванні. Гэтыя людзі не пры
выклі да трыбуны, не ўмеюць
гаварыць гэтак жа добра, як
працуюць.  Сярод  іх  Аляк
сандр Лукашэнка, які ўзна
чаліў самую стратную ў Магі
лёўскай вобласці гаспадарку.
І яна практычна за год, дзя
куючы  ўкараненню  новых
гаспадарчаразліковых  ад
носін,  атрымала  мільённы
прыбытак. Маладога дырэк
тара запрасілі на нараду ў ЦК

КПСС. З  ім гутарыў па гэтых
праблемах Міхаіл Сяргеевіч
Гарбачоў.  Другая  сустрэча
адбылася ў тую ж суботу 22
кастрычніка ў Доме палітыч
най  асветы  г.  Мінска.  Пра
водзіў сваё паседжанне клуб
“Сучаснік”. Тэма, вынесеная
на абмеркаванне: “Свабода
асобы, выбар і выбары”. На
сустрэчу, арганізаваную “Су
часнікам”, прыйшлі і актыві
сты “Талакі”.  (…) Відавочна,
што актывісты “Талакі”, “Су
часніка”, гуляючы ў палітыку,
насаджаюць дэмагогію, пус
таслоўе”…

Але ў той час было магчы
ма ў адзін дзень папрысутні
чаць на двух розных сходах,
а цяпер – толькі на адным.

ПАЛІНА КАЧАТКОВА

NATO – ГЭТА ЗНАК ЯКАСЦІ КРАІНЫ
Заканчэнне. Пачатак на стар.1

“Свой шлях”, які ўлады РБ
дэкларавалі на працягу
апошніх 15-ці гадоў, становіц-
ца ўсё больш хісткім. Можна
пачуць меркаванне, што калі
Беларусь не зробіць свой вы-
бар сама, яго зробяць за яе...

В.Станкевіч: Я прыхільнік
таго меркавання, што краіна
можа  мець  свой  палітычны
шлях, і, каб быць дэмакратыч
най краінай, зусім не абавяз
кова быць у NATO ці Еўразвя
зе. Мы, як суседзі беларускай
дзяржавы, хацелі б бачыць Бе
ларусь у той самай палітычнай
сістэме, што і Літва. Але мы ра
зумеем – беларускі народ мае
права сам выбраць свой шлях.
Каб быць бліжэй да сям’і дэ
макратычных краін, не абавяз
кова быць сябрам NATO, мож
на супрацоўнічаць з NATO.

Дарэчы, на сённяшні дзень
Беларусь фармальна – парт
нёр ПаўночнаАтлантычнага
альянсу.  Яна  ўдзельнічае  ў
праграме “Партнёрства дзеля
міру”. Іншая рэч, ці Беларусь
актыўна ў той праграме пра
цуе ці пасіўна. Я добра ведаю
справы NATO і бачу, што афі
цыйныя прадстаўнікі ўлады,
розных міністэрстваў удзель
нічаюць  у  натаўскіх  канфе
рэнцыях і ў гэтай праграме.
На мой погляд, можна было б
удзельнічаць больш актыўна.
Разам з тым, сам удзел у гэ
тай  праграме  дае  магчы
масць  марыць  аб  тым,  што
Беларусь не будзе аддаляцца
ад NATO, а будзе, наадварот,
збліжацца. І, мне здаецца, што
апошнія  падзеі  кажуць  пра
тое,  што  Беларусь  больш
ўпэўнена адчувала б сябе сён
ня ў глабальным свеце, калі б
яна была бліжэй да NATO.

А.Б. :  Мабыць, галоўная
праблема адносін да альянсу ў
тым, што беларусы зусім не
ведаюць, што такое NATO.
Дакладней, усё, што яны веда-
юць пра NATO, паходзіць вык-
лючна з прапагандысцкіх пера-
дач расійскіх тэлеканалаў. Як
бы Вы сёння прадставілі аль-
янс паспалітаму беларускаму
чалавеку, што жыве ў правін-
цыі і нічога, апроч як пра “агрэ-
сіўны блок”, не чуў?

В.С.:  Я  памятаю,  як  68
гадоў таму наша насельніцт
ва, калі мы пачыналі з ім пра
цаваць у пытаннях NATO, тлу

мачыць, што гэта такое, такса
ма ўспрымала альянс, як агрэ
сіўны блок. Маўляў гэта сама
лёты, танкі, бамбардзіроўкі і
штосьці падобнае. Але ўсё трэ
ба было растлумачыць, і нам
гэта ўдалося, бо на сённяшні
дзень літоўскае насельніцтва
падтрымлівае ідэю NATO. Зра
зумела, ёсць некаторыя людзі,
нават  сярод  палітыкаў,  якія
крытыкуюць  нашу  прысут
насць у NATO, але я не памы
люся, калі скажу, што 70% , а
можа нават і болей, падтрымл
іваюць ідэю NATO, наша супра
цоўніцтва  з  блокам.  Іншага
шляху мы цяпер і не бачым.
Трэба рабіць, каб ўсё ж такі і
беларускае насельніцтва зра
зумела, што NATO – гэта дэ
макратычная  інстытуцыя,  і
гэта не толькі ваенны і, тым
больш,  не  агрэсіўны  блок.
Таму краіна, якая рыхтуецца
ўступіць у NATO, якая супра
цоўнічае з ім, я маю на ўвазе
цяперашнюю Беларусь, аўта
матычна падымае свой рэй
тынг у вачах ўсёй Еўропы, ды й
не толькі Еўропы. Працуючы ў
Камітэце замежных справаў, я
часта сустракаюся з калегамі
парламентарамі з іншых краі
наў, не толькі натаўскіх. Прад
стаўляюся: я з Літвы, літоўскі
парламентар. І ім вельмі ціка
вая  Літва  як  новая  краіна
NATO, яны прымаюць гэта як
знак якасці краіны. Таму трэба
тлумачыць свайму насельніц
тву, што NATO – гэта і гумані
тарны альянс. Бо патрабуе ад
сваіх краінаўудзельніц тры
мацца  дэмакратычных  каш
тоўнасцяў, паважаць нацыя
нальныя меншасці, паважаць
правы чалавека ў цэлым. Гэта
вельмі важны знак якасці для
любой краіны, якая ўваходзіць
у склад NATO ці толькі супра
цоўнічае з альянсам. Зірніце
на  Фінляндыю,  якая  не  ўва
ходзіць у NATO, але вельмі ак
тыўна супрацоўнічае з альян
сам і ўспрымаецца як краіна
NATO, бо ідзе ў рэчышчы тых
дэмакратычных  каштоўнас
цяў, што і ўсе краіны NATO.

А.Б.: Яшчэ 20 гадоў таму і
Беларусь і Літва былі ў складзе
адной краіны і мала чым адроз-
ніваліся ў сэнсе ўзроўню і аргані-
зацыі жыцця. Сёння Літва – ў
NATO. Ці можам мы сказаць,
што Літва пайшла ў сваім
развіцці наперад, далей за РБ?

В.С.: Для Літвы гэта, безу
моўна,  карысна.  Беларусь
была б бліжэй да таго палітыч
нага поля, на якім дзейнічае
Літва. Гэта і Еўразвяз, і NATO, і
дэмакратычныя каштоўнасці, і
правы чалавека, і г.д. Але мы
не хацелі б прымушаць бела
рускі народ, нашага добрага
суседа, да нейкага выбару, каб
Беларусь абавязкова ўступала
ў ПаўночнаАтлантычны аль
янс. Сам беларускі народ, яго
палітыкі павінны прыйсці да
разумення, ці трэба ім гэтае
ўступленне ў NATO. “Партнёр
ства дзеля міру” – вельмі даб
ратворная  мэта  для  любой
краіны, і я цешуся, што Бела
русь таксама з’яўляецца парт
нёрам  у  гэтай  праграме.
Больш  актыўнасці  ў  рамках
гэтай праграмы і, можа, у пер
спектыве, крок за крокам, Бе
ларусь прыйдзе да разумення,
што трэба ўступіць у NATO. Але
гэта  мусяць  вырашыць  самі
палітыкі Беларусі, палітычная
эліта  і сам беларускі народ.
Мы тут замінаць не павінны.

А.Б.: Ці бачыце Вы ў шэрагах
беларускага кіраўніцтва тых
людзей, якія адэкватна ста-
вяцца да NATO? Ці не заўва-
жалі сярод беларускага чына-
венства настрояў на збліжэн-
не з гэтай арганізацыяй?

В.С.:  Я  не  буду  называць
прозвішчы, але, як старшыня
парламенцкай групы па сувя
зях з Беларуссю, падтрымлі
ваю дыялог як з прадстаўні
камі ўлады, так і з прадстаўні
камі апазіцыі, і хацеў бы ска
заць,  што  прадстаўнікі  афі
цыйнага  Мінска  больш  ста
ноўча ставяцца да  ідэяў Еў
развязу. Не ўсе, але ёсць такія.
І на высокіх пасадах таксама.
Яны кажуць, што ў будучыні
Беларусь  усё  адно  павінна
быць сябрам Еўразвязу, і мне
падабаецца такое меркаван

не, як прадстаўніку Літвы. Што
тычыцца NATO, то я, шчыра
скажу, не чуў, каб прадстаўнікі
афіцыйнай улады выказваліся
станоўча  пра  яго.  Прад
стаўнікі апазіцыі, якіх сёння
няма ў парламенце і якія да
лёкія ў сваіх меркаваннях ад
прадстаўнікоў  афіцыйнай
улады, некаторыя з іх сапраў
ды мяркуюць, што ў будучыні
Беларусь павінна быць сяб
рам NATO. Але ўсё змяняецца,
жыццё ідзе наперад. У Бела
русі мы бачым цяпер пазітыў
ныя крокі, зробленыя з боку
афіцыйнай улады, я маю на
ўвазе вызваленых палітвяз
няў. І Літва, і Еўразвяз прынялі
гэты вельмі пазітыўны сігнал.
Ну а цяпер мы чакаем 28 ве
расня, калі будуць выбары ў
беларускі  парламент.  І  калі
афіцыйныя беларускія ўлады
пакажуць пазітыўныя крокі і ў
часе выбараў, калі мы паба
чым выбары, набліжаныя да
стандартаў Еўразвязу, тады
Беларусь наблізіцца да сям’і
еўрапейскіх краін.

А.Б.: На Вашу думку, ці мож-
на спадзявацца, што інфарма-
цыйная кампанія на такую не-
папулярную ў беларускім гра-
мадстве тэму як NATO, калі б
яна распачалася, была б такой
самай эфектыўнай, як у Літве?

В.С.: Безумоўна, яна дала б
пазітыўныя  вынікі,  такая
інфармацыйная кампанія. Але
пачынаючы такую кампанію,
трэба было б правесці вельмі
сур’ёзныя дыпламатычныя пе
рамовы з афіцыйнай беларус
кай  уладай.  Калі  афіцыйная
ўлада будзе ўспрымаць такую
кампанію, ідэю NATO як варо
жую, тады з гэтага нічога не
выйдзе. Беларусь мусіць зра
зумець: NATO не агрэсар для
Беларусі, гэта інстытут, які вяд
зе краіну да дэмакратычных
каштоўнасцяў.

№130, 11-17.9.2008 г.

ЭМБЛЕМА АРГАНІЗАЦЫІ ПАЎНОЧНААТЛАНТЫЧНАЙ ДАМО-
ВЫ; North Atlantic Treaty Organization, NATO ; Organisation du
traite de l’Atlantique Nord, OTAN.

ДА “ЭЛЕГАНТНАЙ ПЕРАМОГІ” ГАТОВЫ!
ПАДЛІЧВАЦЬ ГАЛАСЫ НА ВЫБАРАХ БУДУЦЬ ТЫЯ,

ХТО РАБІЎ ГЭТА ЦЯГАМ АПОШНІХ ДВАНАЦЦАЦІ ГАДОЎ…
Заканчэнне. Пачатак на стар.1

Яраслаў Берніковіч такса
ма  не  схільны  перабольш
ваць ступень дэмакратыза
цыі выбарчых камісій розных
узроўняў:

— У гэтых камісіях шмат
людзей, якія працавалі на сваіх
пасадах і 2, і 5 гадоў назад.
Таму асаблівых ілюзій у мяне
няма. Падлічваць галасы ў нас
умеюць.

Вядомы  праваабаронца
Гары Паганяйла лічыць, што
пры фармаванні камісій уліч
валіся падыходы, якія выпра
цаваліся за час існавання гэ
тай улады:

— У пераважнай боль-
шасці ўчастковых камісій,
куды фактычна не дапусцілі
прадстаўнікоў дэмакратыч-
ных сіл, абавязкова ёсць на-
меснікі старшынь райвыкан-
камаў, загадчыкі ідэалагічных
аддзелаў выканкамаў розных
узроўняў. Няцяжка сабе
ўявіць, як сябе пачуваюць у гэ-
тых камісіях астатнія
іх сябры.

Назіральнік ад Аб’яднаных
дэмакратычных сілаў (АДС) у
выбарчай камісіі БрэсцкаУс
ходняй  акругі  №3  Мікалай
Коўш таксама перакананы,
што істотных зменаў у цяпе
рашніх выбарчых камісіях не
адбылося:

— Старшыні гэтых камісій
па-ранейшаму праходзяць
“фільтры тонкай і грубай
ачысткі”. Як звычайна, яны
спачатку працуюць шараго-
вымі сябрамі выбарчых
камісій. І калі іх праца зада-
вальняе начальства, дык
тады гэтыя вылучэнцы ідуць
на павышэнне.

Увогуле, як мяркуе Міка
лай Коўш, любую выбарчую
камісію можна ўмоўна пад
зяліць  на дзве часткі. Пер
шая,  асноўная  –  старшыня
камісіі, яго намеснік, сакра
тар і, як мінімум, адзін прад
стаўнік  выканаўчай  улады.
Другая  –  іх  падначаленыя,
якія  выступаюць  звычай
нымі статыстамі. Напрыклад,
дырэктар  сярэдняй  школы

№24  у  Маскоўскім  раёне
Брэста  Уладзімір  Вашчула
ўзначальвае адну з участко
вых  камісій.  Амаль  усю  гэ
тую  камісію  складаюць…
настаўнікі  гэтай  школы.
Атрымліваецца  падвой
нае  падпарадкаванне:  і
па службовай лесвіцы,  і па
выбарчай.

Кандыдат  у  дэпутаты  ў
Барысаўскай выбарчай  ак
рузе  №62,  старшыня  праў
лення  грамадскага  аб’яд
нання  “За  свабоднае
развіццё прадпрымальніцт
ва” Віктар Гарбачоў правёў
своеасаблівае  сацыялагіч
нае даследаванне:

— 88 адсоткаў цяпе-
рашніх старшыняў выбарчых
камісій у маёй акрузе праца-
валі на сваіх пасадах падчас
выбарчых кампаній 2004-
2006 гадоў. 80 адсоткаў сак-
ратароў гэтых камісій так-
сама “абкатваліся” ў гэты
час і на гэтых жа пасадах. У
многіх участковых камісіях
звыш паловы іх сяброў скла-
даюць падначаленыя стар-
шынь камісій. Напрыклад,
участковую камісію №1 маёй
выбарчай акругі ўзначальвае
загадчыца радзільнага дому
Галіна Хацько, а чацвёра ас-
татніх сяброў гэтай
камісіі... супрацоўнікі гэтага
ж раддому. Па такой самай
схеме створаная ўчастковая
камісія №2. Галоўны ўрач Ба-
рысаўскай раённай бальніцы
Уладзімір Рубцоў з’яўляецца
яе кіраўніком, а чацвёра яго
падначаленых цяпер падпа-
радкоўваюцца яму яшчэ і ў
камісіі. Камісію 5-га выбарча-
га ўчастку ўзначальвае зам-
паліт вайсковай часткі.
Туды ж уваходзяць яшчэ чац-
вёра яго падначаленых. Па-
водле аналагічнага прынцыпу
пабудаваныя ўчастковыя
камісіі №3,4,6,7.  І гэта пры
тым, што сярэдняя коль-
касць такіх камісій павінна
складаць у сярэднім ад 9 да
13 чалавек! Самае цікавае,
што частка сяброў камісій
сыходзіць з іх складу, але іх

замяняюць не прадстаўнікамі
грамадскіх аб’яднанняў альбо
партый (як гэта настойліва
рэкамендуе Канстытуцыя), а
зноў жа – сваімі людзьмі.

Юры  Істомін  таксама
звяртае  ўвагу  на  немала
важную  дэталь  выбарчай
кампаніі:

— Ніводнага нашага прад-
стаўніка з 37 чалавек ва ўча-
стковыя выбарчыя камісіі не
ўключылі. Старшыня акруго-
вай камісіі – дырэктар элек-
тратэхнічнага каледжа
Віктар Дземчанка. У гэтую ж
камісію ўваходзяць яшчэ два
супрацоўнікі таго самага
каледжа.

Дарэчы,  сын  Віктара
Дземчанкі  да  нядаўняга
часу працаваў суддзём Лен
інскага суда ў Гродне. Пры
гэтым вельмі любіў разгля
даць справы розных апазі
цыянераў. У  іх ліку былі вя
домыя  лідэры  прадпры
мальніцкага  руху  Беларусі
Валеры  Леванеўскі  і   Аляк
сандр  Васільеў.  Летась
Дземчанка–малодшы  быў
звольнены са складу суда –
паводле  неафіцыйнай
інфармацыі, падазраваўся ў
атрыманні  хабару.  Пры  гэ
тым  пэўны  час  экссуддзя
выкладаў права ў каледжы
бацькі.

Уладзімір Вашчула з Брэ
ста таксама мае своеасаблі
вую рэпутацыю ў сваім Мас
коўскім раёне. Падчас міну
лай  прэзідэнцкай  кампаніі
пасля падвядзення вынікаў
галасавання  ён  публічна
сказаў літаральна наступнае:
“Сябры  камісіі   скончылі
сваю  працу.  Зараз  я  нясу
пратакол  у  адміністрацыю
раёна.  Калі  там  знойдуцца

нейкія заўвагі, то мы іх вып
равім”. Дарэчы, тады выні
ковы пратакол так  і не быў
вывешаны  для  публічнага
азнаямлення, чаго патрабуе
выбарчае  заканадаўства.
Мікалай Коўш з гэтай наго
ды звяртаўся ў пракуратуру,
але справа не атрымала да
лейшага развіцця.

Хоць Вашчула і на пенсіі,
але працягвае працаваць.

Дарэчы, рознага кшталту
заахвочванні  сяброў
камісій – гэта асобная ціка
вая тэма. Ёсць  інфармацыя,
што  падчас  мінулай  прэзі
дэнцкай  кампаніі   сябры
ўчастковых камісій атрымл
івалі ў канвертах, без роспі
су па 800 000 рублёў. А ёсць
жа яшчэ  і немаленькія афі
цыйныя  прэміі.  Ёсць  павы
шэнні  па  службе.  Ёсць  га
рантыя, урэшце, што калі ты
будзеш працаваць у складзе
камісіі “як след”, то:
— не патрапіш пад скарачэн
не;
— атрымаеш дадатковую на
вучальную нагрузку ці стаў
ку, ці нейкі выгадны заказ;
— можаш патрапіць нават у
чаргу на атрыманне льгот
нага жытла!

Механізмаў  заахвочван
ня  і   запалохвання  цяпер
існуе шмат. Як сведчылі мае
суразмоўцы  з  розных  кут
коў краіны, якія дастаткова
добра ведаюць сітуацыю на
месцах, толькі адзінкі з сот
няў  сяброў  участковых
камісій адмаўляюцца ад гэ
тых заахвочванняў альбо не
баяцца быць звольненымі.

Таму  іх  ніхто  і  ніколі  не
назаве “камісіянерамі”…

ГЕНАДЗЬ БЕРТАШ

№130, 11-17.9.2008 г.

УДАКЛАДНЕННЕ

У газеце “Свабода” №129 (410.09.2008 г.) у матэрыяле Генад
зя Берташа “Размежаванне” была дапушчана памылка. У раз
дзеле “Гульні па правілах уладаў” у другім абзацы знізу трэ
ба чытаць: “...член бюро ЦК Партыі камуністаў беларускай
(ПКБ), кандыдат у дэпутаты па Сенненскай выбарчай акрузе
№ 30 Сяргей Вазняк”.

МАСТАЦТВА ВАЙНЫ
АЛЬБО ЯК ПРАВІЛЬНА НАМОТВАЦЬ АНУЧЫ

У тыднёвіку “7 дней” Глеб
Волкаў, аналізуючы станові
шча  Расіі   пасля  ваеннай
кампаніі  ў  Грузіі,  задаецца
пытаннем:

“не переоценила ли Москва
свои силы и не стала ли залож-
ником чужой игры? Не исключе-
но, что происшедшее является
большой провокацией США, на-
чало которой было положено
установлением американской
системы ПРО в Польше и Чехии.
Понятно, что Россия не могла
не реагировать на столь явные
выпады Вашингтона, и дей-
ствия Тбилиси оказались после-
дней каплей. Маловероятно,
чтобы Грузия надеялась на ус-
пех военного предприятия. В то
же время, со слов представите-
лей российского МИДа, М. Саа-
кашвили никогда бы не решился
на столь серьезную акцию без
одобрения Белого дома, а амери-
канцы умеют просчитывать
политические ходы на многие
годы вперед. Впрочем, теперь
россиянам уже остается толь-
ко одно — идти вперед. А время
покажет, насколько их возмож-
ности соответствовали заяв-
ленным амбициям”.

Ах, як прыемна чытаць та
кое ў афіцыйнай газеце. Даў
но штосьці нашы дзяржаўныя
аналітыкі так адкрыта не сум
няваліся  ў  здольнасці  Расіі

быць усясветным палітычным
лідэрам.  Пра  недаацэнку
Масквой  сваіх  сілаў  нават,
здавалася,  і  думаць  было
нельга.  Вось  толькі  шкада,
што спадар Волкаў не растлу
мачыў,  што  такое  ў  ягоным
разуменні “ісці наперад”. Гэта
на Тбілісі? Ці на Мінск?

А “Народная газета” пры
несла добрую вестку салда
там тэрміновай службы. Хут
ка  іх чакае не проста новая
форма, а рэвалюцыя ў абмун
дзіраванні.

“Портянки всегда были од-
ним из главных атрибутов
службы в армии. Наматы-
вать их — целое искусство.
Тут солдат, как и сапер, не
имеет права на ошибку: одно
неверное движение — и мозоли
гарантированы. Портянки зи-
мой, портянки летом, пор-
тянки круглый год... Что ж, и
тут армия позаботилась о
защитниках Родины: портян-
ки канут в Лету, а на их место
придут носки. Летом солдат
наденет хлопчатобумажные
изделия, а зимой будет греть-
ся в полушерстяных (…)

На этом сюрпризы, приго-
товленные для солдат, не за-
канчиваются. В 2007 году
предприятие “Моготекс” по за-
явке вещевого управления Ми-
нистерства обороны разра-

Саюздрук

Радыёхвалі
КАЗА-БАДЛЕЙКА
АБО ЯК ВЯРНУЦЬ ГУК “Г”?

10  верасня  раніцай  на
Радыё Свабода журналіст сп.
Марціновіч  назваў  сённяш
нюю палітычную сітуацыю бат
лейкай. Наша апазіцыя, маў
ляў, заблыталася ў трох про
стых ролях: байкот, удзел у так
званых  выбарах  да  канца  і
ўдзел “трошкі” – трошкі пагу
лялі і здымаемся. А таму сёння
апазіцыя выглядае камічна, па
батлеечнаму, гуляючы толькі
такія  ролі.  Я  лічу,  што  гэтак
пасмейвацца з нашай гераіч

най апазіцыі сп. Марціновіч
меў бы права толькі тады, калі
б напярэдадні выбараў прапа
наваў  не  гэтыя  тры,  а  яшчэ
трыццаць тры магчымыя сцэ
нарыі  гульні.  Калі  ты  жур
наліст і палітолаг, гэта ж твая
прафесія – ведаць, як дзейні
чалі ў падобных сітуацыях у
іншыя часы ў іншых краінах. І
толькі з вышыні гэтага ведан
ня можна пасмейвацца, калі
што не так. А калі прапановаў
няма, тады сам журналіст пе

ратвараецца  ў  батлеечнага
персанажа – ёсць там такая
Казабадлейка, якая толькі й
робіць, што бегае і ўсіх бадае.

8 верасня на Радыё Рацыя
пачала выходзіць новая пера
дача – “Палітыка дэ факта”.
Сярод экспертаў гэтай праг
рамы з’явіўся малады чалавек
(на  жаль,  прозвішча  яго  не
расчуў), які гаворыць вельмі
дзіўна – нібыта беларускімі
словамі, але чуецца расійская
мова. Прыслухаўся і зразумеў

ботало и изготовило новую
армированную ткань “Альфа”
с цифровым методом нанесе-
ния камуфлированного рисун-
ка. Уже готовы опытные об-
разцы нового воинского обмун-
дирования.”

Шчыра  кажучы,  я  наіўна
меркаваў, што анучы засталіся
ў далёкім савецкім мінулым.
Што ў эпоху лічбавых тэхна
логій  салдаты  “моцнай  і
квітнеючай”  не  націраюць
сабе ногі дзедаўскімі абмот
камі. Аказваецца, такі цуд, як
шкарпэткі, чакае беларускіх
салдат толькі ў 2010м годзе.
Спадзяюся, што абароназдоль
насць краіны ад гэтага пера
абсталявання не пацерпіць. Бо
зашнуроўваць  чаравікі  ву
чаць,  калі  мне  памяць  не
здраджвае, у дзіцячым садку.

А “Советская Белоруссия”
распавядае пра новы інсты
тут, які адкрываецца ў Нясві
жы. У Радзівілаўскай сталіцы
будуць рыхтаваць рэстаўра
тараўархітэктараў.

“Реконструировать или рес-
таврировать? Два термина,
между которыми — строгий
водораздел, перейдя его, па-
мятник архитектуры можно
легко превратить в новодел. И
цена его моментально упадет в
разы (...)  Но то, что в руках ре-
ставратора находятся слиш-

ком большие культурные цен-
ности, чтобы отдавать эту
профессию на откуп любите-
лям, — это сомнению не подле-
жит. Не зря столько конфлик-
тов, столько сломано копий в
дискуссиях — защита истории
всегда требовала мужества от
специалистов. Но именно от
специалистов, а их давно не
хватает. Заместитель на-
чальника управления по охране
историко–культурного насле-
дия и реставрации Министер-
ства культуры Игорь Чернявс-
кий однажды как–то обронил:
“Когда я приезжаю в Париж, я
хочу видеть Париж, а когда я
приезжаю в Гродно, то хочу ви-
деть Гродно, а не еще одну пло-
щадь Независимости Минска”.

Калі будучыя рэстаўратары
будуць вучыцца на прыкладзе
рэстаўратараў  Нясвіжскага
замка,  дык,  баюся,  спадару
Чарняўскаму  хутка  не  паш
часціць  убачыць  рэшткі  Га
родні ў Гродне. А я не зусім
разумею, каго ўсё ж будуць ву
чыць у Нясвіжы. Я ўяўляю, чым
займаецца рэстаўратар. Ад
наўляе страчанае. Ведаю, што
архітэктар будуе замест стра
чанага. А вось чым займаецца
рэстаўратарархітэктар? На
пэўна, тым, што зараз адбыва
ецца ва ўсёй краіне.

АЛЕСЬ КАНЮЦІЧ

– паўсюль замест беларускага
гуку “г” ён прамаўляе з мас
коўскім акцэнтам “кге” – кгод,
кгрупа, кгэта, кгісторыя... Мне
могуць запярэчыць, а можа ў
яго ад прыроды так наладжа
ны фанетычны апарат. Але і
на гэта ёсць свая парада – ва
ўсіх словах, дзе ёсць літара “г”,
напісаць літару “х” і тады чы
таць  свае  тэксты.  Дальбог,
тады будзе гучаць больш па
беларуску.

СЯРЖУК ВІТУШКА

ФАНТОМ СЯРЭДНЯВЕЧЧА
 “ДЭБІЛ З МАБІЛАЙ” – ЗНАКАВАЯ ФІГУРА НАШАГА ЧАСУ

Ніякага сярэднявечча не
было.

Так, як не існуюць сузор’і,
што выглядаюць такімі толькі
з Зямлі. Гэтаксама людзі, што
жылі ў эпоху, якая названа
сярэднявеччам, ніяк не заў
важалі сваёй “сярэдзіннасці”.
Проста жылі ў сваім часе, як
умелі.  Кожная  эпоха  ёсць  і
пачатак нечага, і сярэдзіна, і
канец  –  гледзячы  ад  якога
пункту адлічваць.

Аднак мысленне, асэнса
ванне рэчаіснасці немагчы
мыя  без  дэфініцый,  якімі  б
умоўнымі яны ні былі.

Да сярэднявечча намёрт
ва  прыстала  акрэсленне
“змрочнае”. Чаго ніяк нельга
сказаць  аб  антычнасці  –
хоць там былі рабаўладанні,
крывавыя войны, дыктатуры.
Затое быў культ прыгожага
цела, сонечныя храмы, паэ
зія  і філасофія. Усё, што по
тым знішчалі вандалы, а по
тым – хрысціяне.

Цяпер цяжка ўявіць, што
антычныя скульптуры, любым
абломкам  якіх  сёння  гана
рацца музеі, перапальваліся
на вапну. А чаго было шкада
ваць паганскіх ідалаў!

Тое,  як  новыя  плыні,

культы і рэлігіі вынішчаюць
папярэднія – тэма асобная. І
вечная.  Але  гэта  ўсё  гісто
рыя.  А  для  чалавека  най
больш  актуальная  сучас
насць. Тое, што ён адчувае
на ўласнай скуры.

З якой цікаўнасцю і непа
коем чакалі 2000 году! А вось
ужо хутка міне першае дзеся
цігоддзе  новага  веку,  а  не
адбылося нічога прынцыпо
ва  адметнага  ад  стагоддзя
ХХга. Кажуць, тэракт 11 ве
расня 2001 году, – дык былі й
раней камікадзэ.

Хутчэй за ўсё,  і не адбуд
зецца нічога істотнага. Пры
намсі пры жыцці цяперашня
га пакалення. Тэза аб “канцы
гісторыі” мае падставы.

Пералом эпохаў адбыўся
не ў 2000 годзе, а гадоў сто
таму  назад.  Менавіта  тады
скончылася эпоха, распача
тая  Адраджэннем.  Мы  жы
вём у эпоху “постадраджэн
ня”, як вандалы – у часы “по
стантычнасці”.

Тое, што адбываецца ця
пер, усё больш  і больш на
гадвае сярэднявечча. Няглед
зячы  на  тэхнічны  прагрэс,
інтэрнэт  і  нанатэхналогіі.
“Нажніцы” паміж навуковай

Стрэмкі

Фотафакт

думкай  і  інтэлектуальным
узроўнем грамадства разы
ходзяцца ўсё болей. “Дэбіл з
мабілай”  –  вось  знакавая
фігура нашага часу. Супер
кампутары  выкарыстоўва
юцца  для  патрэбаў  астра
логіі. Аджылі й іншыя, самыя
неверагодныя забабоны. Усё
больш змрочныя формы на
бываюць  рэлігіі.   І   так,  як
калісь “шырокія масы” былі
непісьменныя,  так  і  цяпер
яны нічога не чытаюць. Усё
больш прымітыўнымі робяц
ца музыка, тэатр, літаратура.
Архітэктура  зведзена  да
“функцыянальнай”  забудо
вы.  Вынішчаецца  выяўлен
чае  мастацтва.  Рэлігійную
аскезу  замяніла  анарэксія.
“Унісэкс”, які лічыцца прая
ваю выключна сучаснай, на
справе  ўласцівы  кожнаму
прымітыўнаму грамадству  і
існаваў  многія  стагоддзі  ў
раннім сярэднявеччы. І ўво
гуле, сама сярэднявечная ат
рыбутыка  набыла  невера
годную папулярнасць – без
яе не абыходзяцца ані кам
путарныя гульні, ані кіно ці
рокмузыка.  Калі  раней
фантасты спрабавалі зазір
нуць у будучыню, то сучас

ная “фэнтэзі” ўся ў мінулым.
Тое, што нядаўна адбыло

ся  на  Каўказе  –  тыпова  ся
рэднявечная  гісторыя:  два
васалы перабеглі ад свайго
сюзерэна пад крыло больш
моцнага феадала. А той, ска
рыстаўшы момант, даў волю
сваёй  злой  сіле,  каб  яшчэ
больш аслабіць суседа.

І грузінскаму кіраўніку не
прыходзіў  у  галаву  ніякі
іншы спосаб вяртання былых
падданых, апроч старадаўня
га “агнём і мячом”.

Цяперашнія вандалы ўзга
даваныя самой нашай цывіл
ізацыяй.  І выніку  іх дзеяння
чакаюць, нібы гіены, розныя
талібы, для якіх сярэднявечча
ніколі й не канчалася...

АЛЕГ АБЛАЖЭЙ

ДЗЕЦІ РАЗБІРАЮЦЬ МА-
БІЛЬНЫ ТЭЛЕФОН. Барысаў,
верасень 2008 году.

ДАРОЖНЫ ЎКАЗАЛЬНІК на
ўездзе ў Пількаўшчыну – род-
ную вёску народнага паэта Бе-
ларусі Максіма Танка. Мяд-
зельскі раён, жнівень 2008 году.
Фота газеты “Свабода”.

ГРАМАДЗЯНЕ ЦІ ГОСЦІ?
“История имперских отношений.

Беларусы и русские. 1772-1991”. Сма-
ленск, “Посох”, 2008.

Шкада, што  гэтая кніга не выйшла
гадоў 15 таму. Калі б на пачатку 90х
рускамоўны чытач у Беларусі змог пра
чытаць гэты зборнік, многія савецкія
міфы, а то і проста паклёп – у тым ліку,
абвінавачанні дзячоў беларускага ад
раджэння  ў  скрайнім  нацыяналізме,
развеяліся б.

Мабыць, не ўсё на той момант яшчэ
было вядома, не ўсе дзеячы адраджэння
разумелі важнасць асветніцкай дзей
насці сярод рускамоўнай часткі насель
ніцтва, не да ўсяго дайшлі рукі. Але, па
радаксальным чынам, выхад гэтай кнігі
не спазніўся і сёння.

Яна  можа  стаць  адкрыццём  для
многіх беларускіх чытачоў. А можа быць,
у  святле  узаемаадносінаў  Беларусі  з
Расіяй апошніх гадоў, яе актуальнасць
будзе толькі ўзрастаць.

Укладальнік, перакладчык і рэдактар
выдання Анатоль Тарас у сваёй прад
мове  так  фармулюе  галоўную  ідэю
кнігі: “усім людзям, якія жывуць цяпер у
незалежнай  суверэннай  дзяржаве  –
Рэспубліцы Беларусь, неабходна выз
начыцца, кім яны сябе лічаць: яе гра
мадзянамі ці гасцямі?” Гаворка не вяд
зецца, удакладняе рэдактар, пра этніч
ную прыналежнасць – “Беларусамі мо
гуць  лічыць  сябе  расейцы  і  палякі,
яўрэі і ўкраінцы, татары і літоўцы. У на
шай шматвяковай гісторыі так заўсёды
і было. Маецца на ўвазе  іншае – гра
мадзянская самаідэнтыфікацыя”.

 ЦІ ВЕРЫЦЕ ВЫ Ў АДРАДЖЭННЕ РАСІЙСКАЙ ІМПЕРЫІ І НА ЯКОЙ АСНОВЕ?
ВАШЫ АДКАЗЫ Ў НАСТУПНЫМ НУМАРЫ

Гэтая кніга, тлумачыць укладальнік,
прызначана не столькі свядомым бе
ларусам,  якія,  на  яго  думку,  у  боль
шасці  сваёй  ведаюць  пра  праблемы
русіфікацыі,  колькі  “беларусам,  якія
забыліся на сваю нацыянальную мову,
альбо свядома выракліся яе”. Акрамя
таго, рэдактар і аўтары гэтай кнігі ха

целі б, каб яна была даступ
най  чытачам  іншых  неза
лежных дзяржаваў, якія так
сама зведалі на сабе русіфі
кацыю.  І, патрэцяе, – каб з
ёй  маглі  пазнаёміцца  рас
ійскія  публіцысты  і  паліто
лагі.  Якія,  дадамо,  нярэдка
не  маюць  ні  найменшага
паняцця пра гісторыю бела
рускай  нацыі,   а  нярэдка
свядома скажаюць яе.

У дадатак – калі ўвогуле
выхад  гэтай  кнігі  патрабуе
апраўдання  –  трэба  заўва
жыць яшчэ адно. Артыкулы
такіх  аўтараў,  як  доктар
Станіслаў Станкевіч (“Русіф
ікацыя  беларускай  мовы  ў
БССР”),  вядомыя  гісторыкі
Леанід Лыч і Захар Шыбека,
журналіст  Вадзім  Дзеру
жынскі  і  іншыя, паслядоўна
скампанаваныя, прадстаўле
ныя  ў  пэўнай  сістэме,  уяў
ляюць  сабой  навуковую  і
практычную  цікавасць  для
ўсіх беларускіх чытачоў. Га
лоўным жа і відавачным не
дахопам  кнігі   можна  на
зваць яе наклад – 150 асоб

нікаў, якога наўрад ці хопіць, каб за
даволіць  хоць  частку  попыту  на  па
добнага роду літаратуру.

МАКСІМ ПЕШКА

Ад рэдакцыі: азнаёміцца з кнігай “Ис-
тория имперских отношений…” можна ў
Таварыстве беларускай мовы ў Мінску.

ШАНОЎНЫЯ ЧЫТАЧЫ! КАБ ГАЗЕТА “СВАБОДА” ПРЫХОДЗІЛА ДА ВАС РЭГУЛЯРНА І

ДОБРЫМ ДРУКАМ, РЭДАКЦЫІ ПАТРАБУЕЦЦА ВАША ПАДТРЫМКА. НАКІРОЎВАЙЦЕ, КАЛІ

ЛАСКА, ВАШЫ АХВЯРАВАННІ ЗВЫЧАЙНЫМ ПАШТОВЫМ ПЕРАВОДАМ НА АДРАС:


